
Annotatsiya:  

Ushbu maqolada boshlang‘ich sinflarda kelishik qo‘shimchalarini o‘qitishning samarali 

usullari va metodlari keng yoritilgan.  

Abstract:  

In this article, effective methods and methods of teaching conjugations in elementary grades 

are widely covered. 

 

Key words: Conjunctions, syntax of conjugations, declension of conjugations, language 

norms. 

 

Аннотация:  

В данной статье широко освещены эффективные методы и методы обучения 

спряжениям в начальных классах. 

Ismlarni boshqa so‘zlarga tobelantirib bog‘lash uchun xizmat qiluvchi qo‘shimchalar kelishik 

shakllari sanaladi. Kelishik qo‘shimchalarining asosiy vazifasi ismlarga qo'shilgan holda, 

ularning gapdagi sintaktik vazifasini belgilashda iboratdir. Xo'sh unda kelishik qo‘shimchalari 

hamda qo'llanish uslublari boshlang‘ich sinf o‘quvchilari uchun qanchalik zarur yoki uni 

qanday o‘qitish mumkin? 

Yuqorida qayd etganimizdek kelishik qo‘shimchalari so‘zlarni o‘zaro bog'lashga xizmat 

qiladi. Agarda ularni o‘z o'rnida, to‘g‘ri qo‘llamasak nutqimizdagi so‘zlar ma'nosi buziladi. 

Mashhur adib Kaykovus o‘zining" Qobusnoma" asarida shunday mazmundagi so‘zlarni aytib 

o‘tadi: -" Inson turli hunarlarni egallamog‘i lozim. Ulardan eng afzali so‘z qurolidir"- degan 

edi. Shunday ekan o‘quvchilarga hali yoshlik chog‘idan orfografiya va orfoepiya haqida 

yetarli bilimlarni berishimiz lozim. Nafaqat kelishik qo‘shimchalari balki boshqa affikslarni 

ham to‘g‘ri qo‘llashlari kerak ekanligini uqtirib, adabiy til me'yorlariga qat'iy rioya qilishga 

o‘rgatish lozim. Buning uchun avvalo o‘qituvchi ham shu talablarga javob berishi, to‘g‘ri, sof 

va adabiy til me'yorlariga rioya etilgan nutqi bilan o‘rnak bo‘lishi lozim. Ma'lumki ona 

tilimizda oltita kelishik shakli mavjud bo‘lib bular: 

1) Bosh kelishik; 

2) Qaratqich kelishigi (-ning); 

3) Tushum kelishigi (-ni); 

4) Jo‘nalish kelishigi ( -ga) 

5) O‘rin-payt kelishigi( -da) 

6) Chiqish kelishigi (-dan) 

Bilamizki yurtimizning har hududining o‘ziga xos shevasi mavjud, kelishik qo‘shimchalari 

ham, turli hudud aholisining og‘zaki nutqida turli shaklda uchraydi, lekin yozma nutqda adabiy 

til me'yori talab qilgan shaklda yoziladi. Masalan; Farg'ona shevasida qaratqich kelishigi (-

ning) shakli -di,-ti shakli tarzida ukamdi kitobi deb talaffuz qilinadi , lekin ukamning deb 

yoziladi. Qashqadaryo shevasida esa o‘rin-payt kelishigi (-da) qo‘shimchasi -ga, uygaman 

shaklida o‘gzaki nutqda qo‘llaniladi, lekin yozma nutqda uydaman deb qo‘llaniladi. 

Boshlang'ich sinfda kelishik qo‘shimchalarini o‘qilishning eng oson va keng tarqalgan usuli 

bu bir ot so‘z turkumiga oida so'zni tanlab olib kelishiklarda turlab ko‘rsatish hisoblanadi[17]. 

Axboralashgan, zamon shiddat bilan rivojlanayotgan davrda yashayotgan davrda 

yashayotganimizni inobatga olsak, biz bu mavzuni o‘qitishning yanada samaraliroq usulini 

o'ylab topishimiz mumkin[18]. Masalan, shu mavzu uchun bolalarning yosh toifasini aqliy 

salohiyatini hisobga olgan holda vidyorolik tayyorlab mavzuni shu orqali yoritsa, bu usul bola 

e'tiborini ko'proq jalb qiladi va bolaning xotirasida uzoq vaqt saqlanib qoladi[19]. 

Nutqimizda kelishik qo‘shimchalarini almashtirib qo'llash kabi qo‘pol xatoliklarga uchraydi ( 

masalan, ukamni kitobi-ukamning kitobi). Bunday holatlarning oldini olish uchun -i,(-si) 

egalik qo‘shimchasi oldidan kelgan so‘z har doim qaratqich kelishigini olishini , ular misoli 

egizaklar ekanligini tushuntirish lozim. 

Xulosa o‘rnida shuni aytish lozimki, boshlang‘ich sinf o‘quvchilarining morfologik va 

sintaktik savodxonligi bo‘yicha ishlar tilni o‘rgatish yillarida maqsadli va tizimli olib borilishi 

kerak. Kelishiklarning xato qo‘llanilishini yozma nutqda bartaraf etish uchun har bir til 

o‘qituvchisining o‘z metodi bo‘lishi kerak va bu metod sinfning darajasidan kelib chiqqan 

holatda shakllantiriladi. 

